herritarrak

torkizuneko Ar-

tefaktuan Grazi

Etxebeherek

2015eko uztai-

lean egindako

adierazpen fama-
tuak gogoratu ditugu. Grazi
eta bere ekarpena hobeto eza-
gutzeko gako batzuk eman
dizkigute Thintz Bidart eta Xa-
bi Goienetxeak.

Sarrera moduan: nola gogo-
ratzen duzue Grazi eta zer na-
barmenduko zenukete bera-
ren inguruan?

Ihintza BIDART: Ba burura
etortzen zaidan lehen ezauga-
rria agian bere mihi zorrotza
da, gauzak errateko zuen mo-
dua, eta umorea. Biziki argi
hitz egiten zuen eta biziki argi
adierazten zituen bere iritziak.
Xabi GOIENETXEA: Nik mai-
tasuna aipatuko nuke. Tes-
tuingurua ere desberdina da:
Thintzak txikitatik ezagutzen
du, nik beste egoera batean
ezagutu nuen. Baina bai, mai-
tasuna da etortzen zaidan
lehen ideia.

Zuk, Thintza, nola ezagutu ze-
nuen? Zer harreman zenuen
berarekin?

I.B: Nik txikitatik ezagutzen
nuen, familiako laguna zelako,
bai amarena eta bai aitarena.
Beti gure familiatik biziki hur-
bila izan da. Engaiamendu po-
litiko handia zuen, eta nire fa-
miliak ere bai. Eta kulturalki
ere kristoren ekarpena egin
du. Baigorrin biziki inplikatua
izan da: kultur elkartearen so-
rreran, Nafarroaren Egunaren
antolaketan... Nire familia ere
bai, eta betidanik oso hurbilak
izan dira. Familiakoak bagina
bezala, beraz.

Bere militantzia eta inplika-
zioa aspalditik zetorrela esan
daiteke, beraz.

«Guretzat Grazi
beti berezia
izango da»

IHINTZA BIDART
OBIAGUE ETA XABI
GOIENETXEA IRAGORRI

GRAZ| ETXEBEHEREREN
LAGUNAK

Harreman berezia eta gertukoa izan zuten
Ihintza Bidartek eta Xabi Goienetxeak
Grazi Etxebehererekin. Ihintzak txikitatik
ezagutzen zuen Grazi; beranduago eta
gatazkari lotutako testuinguruan ezagutu
zuen Xabik; baina maitasunez betetako
harremana izan zen bien kasuan. Graziren

Izaeraz eta ekarpenaz galdetu diegu.

Asier AIESTARAN

I.B: Bai. Eta sektore anitz iku-
tzen zituen bere inplikazioak.
Mugimendu kulturaletan, po-
litikoki, balore feministetan...
Pixka bat denetarik.

Ipar Euskal Herrian/Nafa-
rroan ezagunagoa zen, baina
Euskal Herrian orokorrean
2015eko uztailaren 9an eza-
gutu genuen. Bere adierazpe-
nak, bere ekarpena aldarrika-
tuz eta aktore desberdinei
bakearen alde inplikazio han-
diagoa eskatuz, deigarriak
izan ziren. Zer garrantzia
ematen diozue?
L.B: Horrek ere bere izaerare-
kin bat egiten zuen. Argiki hitz
egitea, zintzoki.
X.G: Une horretan ni atxilotu-
ta nengoen. Espetxera iritsi
nintzenean eta kideekin elkar-
tu nindutenean, orduan izan
nuen adierazpen horien berri.
Thintzak aipatzen zuen zintzo-
tasun horretatik, ahoan bilo-
rik gabe hitz egiten zuen per-
tsona bat zen Grazi. Berari
galdetu ziotelarik berak eran-
tzuna bota zuen filtrorik gabe.
Hala zelako. Grazik hori zuen,
botatzen zuen pentsatzen zue-
na. Sentimenduetatik hitz egi-
ten zuen, bihotzetik. Zerbait
galdetzen bazenion Graziri
prest egon behar zenuen eran-
tzuna jasotzeko. Bestela hobe
zenuen ez galdetzea, argi eta
garbi. Ez zen ibiliko itzuliak
emanez pentsatzen zuena ez-
kutatzeko. Hitz gordinekin,
sinpleekin, ez zelako diskurtso
handiak egiteko pertsona, bai-
na esaten zizun «nik hau ho-
rrela ikusten dut». Eta hori
umiltasunetik egiten zuen be-
ti. Bere ekarpena oso gutxitua
baitzeukan. Bere adierazpenak
hor kokatuko nituzke, bere
izateko era horretan.

Eta uste dut asko konektatu
zuela jendearekin, bazelako
zerbait jende askok sentitzen

zuena. Jende asko ez dakit in-
terpelatua, baina bai identifi-
katua sentitu zen bere hitze-
kin. «Aski da, hemen zerbait
pasatzen ari da eta Estatuek
oztopatu egin nahi dute. Ez
dauka zentzurik. Hau ezin da
ulertu». Hori berak horrela bo-
tatzeak asko lagundu zuen eta
segur aski azeleragailu bat
izan zen gero etorri zen guz-
tiarentzat. Segur aski jende as-
kok esan zuelako «ba bai,
urrats bat egingo dut, banoa
eta arriskatuko dut nik ere».
Grazik egin badu...

Ortzaizen egindako harrerak,
Jeff Mateo eta Terexa Lekun-
berrirekin batera, argi eraku-
tsi zuen jendeak zion maita-
suna eta euskal gizarteak
(zati handi batek behintzat)
eskaintzen zion babesa. Nola
gogoratzen duzue?

I.B: Itzulera baino lehenago
ere, justuki atxiloketaren
unean, antzematen zen des-
berdina zela. Jende aunitzen-
tzat sorpresa izan zen Terexa
eta Jeff ere atxilotuta zeudela
ikustea, ez zuten espero, eta
beste gertakari batzuekin nor-
malean hurbiltzen ez zen jen-
dea ere hurbildu egin zen
egun hartan. Atxiloketak be-
rak jada sortu zuen pertsona
batzuengan zerbait desberdi-
na. Eta Graziren adierazpenen
ondoren are gehiago. Ortzai-
zen egin zen harrera horretara
adibidez jende anitz hurbildu
zen, lehenago ez litzatekeena
hurbilduko.

X.G: Jeff eta Terexa ezagunak
dira, mugimendu abertzalean
aktiboak direlako, aspalditik,
gazte garaitik. Graziren figura
ere bai, noski. Eta uste dut
nahasketa bat izan zela. Zeren
Graziren adierazpenetan ez
dio soilik armagabetu nahi
duen erakunde bati lagun-
tzeagatik atxilotuko dutela.

Berak argi dio bere lagunek
etxean jendea gordeta dutela
berak hala eskatu dielako. Eta
horrek alde humano bat ema-
ten dio guztiari.

Eta testuinguru orokorra
ere kontuan izan behar da.
Hau dena ez da bat-batean
gertatzen. 2015a zen, Aiete
2011an heldu zen, ia-ia lau ur-
te ziren erakundeak jada bo-
rroka armatua utzi zuela, ez-
ker abertzaleak egindako
urrats guztiak, presoen kolek-
tiboak espetxe barruan eman-
dako pauso guztiak... Egoera
hori zen. Jendeak ikusten
zuen bazegoela blokeo egoera
bat, blokeo horretaz hitz egi-
ten zen behin eta berriz, baina
inork ez zekien blokeo horre-
tatik nola atera. Eta bat-
batean, Grazik hor bueltaka

ARTEFAKTUA

ETORKIZUNA
EGUNIK
EGUN

zebilen zerbaiti ematen zion
bultzada bat: «Ba guk egin
beharko dugu». Gauza asko
juntatzen dira: egoera oroko-
rra, Jeff eta Terexa tartean
egotea, erakundeko atxiloke-
tak Ipar Euskal Herrian izatea,
eremu konkretu batean non
mugimendu abertzaleak ba-
duen indar bat... Denak egiten
du koktel berezi bat.

Gerora etorriko ziren Luhu-
soko atxiloketak 2016ko
abenduan. Ez zen kartzelatze-
rik izan, baina prozesua ozto-
patu nahia nabaria zen. Ikus-
ten zuen Grazik arriskua
egoerak okerrera egiteko?

X.G: Ez dut uste bereziki kez-
katuta zegoenik prozesua
gaizki irtetearekin. Gehiago
uste dut bere kezka zela nola

egin hori. Azken batean, zuk
badakizunean nora joan behar
duzun, baina bidean oztopo
bat topatzen duzunean edo
ateak itxita aurkitzen dituzu-
nean, galdetzen duzu «orduan
nola egingo dugu hau?». Nola
antolatzen duzu armagabetze
bat Estatuen parte-hartzerik
gabe? Edo bake prozesu ba-
tean nola egiten duzu aurrera
uneren batean Estatuen alde-
tik ez badago nolabaiteko par-
te-hartzeren bat? Nik uste gal-
dera horiek zituela berak.
Baina uste dut oso argi zuela
erabakia itzulezina zela, eta
afera zela zer gaitasun izango
zuen mugimenduak horri for-
ma emateko.

Armagabetze egun berezi hu-
ra 2017ko apirilean iritsi zen

Argazkiak: Guillaume FAUVEAU - Bob EDME

azkenean, baina Grazik, adi-
bidez, penaz hartu zuen
2018ko epaiketan, jada arma-
gabetzea burutua zela, gerta-
tutakoa: epaile eta fiskaltza-
ren jarrera, epaia bera... Nola
uste duzue bizi izan zituela
gorabehera haiek?

I.B: Dezepzioa esan daiteke,
pena. Biziki maitakorra zen
eta biziki lotzen zen pertsone-
kin. Bortxaz, jakitea maitatzen
dituzun pertsona batzuk kar-
tzelan sartuko dituztela..
Zuen bihotz handiarekin tris-
tura izango zuen. Biziki senti-
korra zen.

X.G: Berak ez zuen ulertzen.
Guri esaten zigun epaiketa
hasieran: «Epaiketa honetan
ez zaituzte zigortuko». «Nola
ez, ba» erantzuten genion.
Eta batez ere gure kezka na-

gusia zen Terexa, Jeff eta Gra-
zi ez zitzatela espetxeratu. Al-
de humanotik eta militante-
tik ere, bai Inakirena eta bai
nirea. «Bueno, baina jada egin
dituzue urte batzuk barruan
eta fite izango zarete aske».
«Ez, ez, oraindik urte batzuk
egin beharko ditugu hemenn».
Ez zuen ulertzen, berarentzat
beste logika batek agindu
behar zuelako. Gogoratzen
naiz nola egiten zuen negar
epaiketa gelan Inaki eta bioi
eskuburdinak jartzen zizkigu-
tenean. Estatuen jarrera ez
zuen ulertzen, baina nork
uler dezake?

Argi dagoena da Ipar Euskal
Herriak eta bertako militan-
teek (Txetx Etxeberri eta Bea-
triz Molle-Haranek berriki
izan dute epaiketa Parisen)
protagonismo oso handia
izan zutela armagabetze pro-
zesuan. Zer irakurketa egiten
duzue horren inguruan? He-
goaldean lortu ez den heldu-
tasun demokratiko bati eran-
tzuten al dio?

X.G: Nik galdera hori ez nuke
horrela formulatuko. Ez dut
uste heldutasun demokratikoa
denik. Faktore desberdin asko
daude. Bat adibidez, gatazka-
ren alde gordinena Hegoal-
dean kontzentratu izana da. Ez
dena, hemen ere egon dira bo-
rrokan hildako militanteak,
GALek hildakoak, egon da en-
gaiamendua, egon da errepre-
sioa... Baina errepresioaren eta
gatazkaren gordintasun nagu-
sia Hegoaldean izan da, eta ho-
rrek asko baldintzatu du.

Eta gero, prozesuaren abia-
puntua hasiera-hasieratik oso
desberdina izan da. Hori ere
kontutan hartu behar da. Aie-
te pasa eta oso denbora gutxi-
ra Baionako Adierazpena eto-
rri zen, eta hor daukazu
eskuin frantseseko jendetik,

ezker frantsesa, zentrokoak,
abertzaleak... Espektro politi-
ko osoa eskuin muturra izan
ezik. Eta Baionako Adierazpe-
na ez zen nolanahikoa izan.
Estatuei interpelatzen zitzaien
prozesuan parte hartzeko, hitz
egiten zen presoen kalera-
tzeaz, hitz egiten zen amnis-
tiaz, biktimetaz... Hitz egiten
zen gatazkaren konponbide

«Preso guztiak
kalean ikusi ez
izana da berarekin
eraman duen pena.
Berak horrekin
amesten zuen»

integral batez. Hemen segi-
tuan itzuli ziren horretara,
Hegoaldean, aldiz, Aiete pasa
eta ezer ez zen gertatu. Denek
esaten zuten engaiatuko zirela
ehuneko ehunean gatazkaren
benetako konponbide batera-
ko, baina gero engaiamendu
hori ez zen existitu. Eta ez al-
de espainolistan bakarrik, al-
de abertzalean ere ez.

Eta azken urteetan zer oroi-
tzapen geratzen zaizue? Gai-
xotasun bati aurre egin behar
izn zion, baina zuen alaba
ezagutzeko aukera izan zuen,
behintzat.

I.B: Euri ezagutzeko aukera
izan zuen, bai. Gure bikote ha-
rremanaz ere poztu zen anitz,
dena gertutik jarraitu zuen.
Gaixotu zenean borrokan segi-
tu zuen gaixotasunaren kon-
tra, irauten eta irauten, eta az-
kenean zortea izan genuen;
Euri ezagutu zuen eta besoe-
tan eduki ahal izan zuen. Pena
Xabi ez zuela ikusi kartzelatik
irtetzen hilabete batzuengatik.
X.G: Egin ahal izan genuen
azken bisita bat. Hirurok egon
ginen, edo laurok, Ihintza
haurdun zegoelako. Gogorra
izan zen aldi berean, baina
horrek ere ematen dio ederta-
suna. Bazuen pena presoak
espetxean ikusita. Preso guz-
tiak kalean ikusi ez izana da
berarekin eraman duen pena.
Berak horrekin amesten zuen
eta bazuen pena hori. Bere-
tzat ulertezina zen oraindik
espetxera bisitak egiten ibili
behar izatea.

Bestetik, esaten zuen sekula-
ko maitasuna jasotzen ari zela.
Ez zuela merezi esaten zuen,
umiltasunez, berak ez zuela
ezer berezirik egin, bere izaera
horretan.

Zuek ere pertsonalki omenal-
di bat egin zenioten: zuen ala-
bari bigarren izen moduan
Grazi jarri nahi izan zenioten.
X.G: Hemen ohikoa da biga-
rren izen bat jartzea, hori ez da
ezer berezia. Thintzak komen-
tatu zidan aukera hori eta pen-
tsatzen ibili ginen. Eta bai,
omenalditxo hori egitea pen-
tsatu genuen. Guretzat Grazi
beti berezia izango da.

L.B: Eurik beti jakinen du Grazi
nor zen.



